
                                                                                    Հայաստանի Հանրապետության կրթության, գիտության, մշակույթի և սպորտի  նախարարի
                                                                         2020 թվականի _________________   _____ -ի
 № _________ -Ա/2 հրամանի


Կ Ա Ն Ո Ն Ա Կ Ա Ր Գ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԶԵՐԻ, ԵՐԵՎԱՆ ՔԱՂԱՔԻ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆ ՀԱՆՐԱԿՐԹԱԿԱՆ ԴՊՐՈՑՆԵՐԻ 8-12-ՐԴ ԴԱՍԱՐԱՆՆԵՐԻ ԱՇԱԿԵՐՏՆԵՐԻ ՍՊԱՐՏԱԿԻԱԴԱ» 2021 ԹՎԱԿԱՆԻ ՄԱՐԶԱԿԱՆ ՄԻՋՈՑԱՌՄԱՆ

1. ՆՊԱՏԱԿԸ ԵՎ ԽՆԴԻՐՆԵՐԸ

1.  «Հայաստանի Հանրապետության մարզերի, Երևան քաղաքի և Արցախի Հանրապետության հանրակրթական դպրոցների 8-12-րդ դասարանների աշակերտների սպարտակիադա» 2021 թվականին անցկացվող մարզական միջոցառման (այսուհետ` Սպարտակիադա) նպատակներն են՝
1) հանրակրթական դպրոցների 8-12-րդ դասարանների աշակերտների շրջանում  առողջ ապրելակերպի արմատավորում,   
2) ֆիզիկապես կոփված երիտասարդների դաստիարակում: 
1. Սպարտակիադայի խնդիրներն են`
1) աշակերտների շրջանում ֆիզիկական պատրաստվածության մակարդակի բարելավում, նրանց աշխատունակության  բարձրացում,  առողջության ամրապնդում,
2) առողջ կենսակերպի արմատավորում և մարզական-մասսայական միջոցառումներում բարձր դասարանների աշակերտների ներգրավում:

1. ԿԱԶՄԱԿԵՐՊՈՒՄԸ  ԵՎ  ԱՆՑԿԱՑՈՒՄԸ

1. Սպարտակիադայի նախապատրաստման և անցկացման աշխատանքները համակարգում է Հայաստանի Հանրապետության կրթության, գիտության մշակույթի և սպորտի նախարարությունը (այսուհետ` Նախարարություն):
1. Սպարտակիադայի անցկացմանը աջակցում են Հայաստանի մարզական ֆեդերացիաները, Հայաստանի Հանրապետության մարզպետարանները, Երևանի քաղաքապետարանը և Արցախի Հանրապետության ռազմահայրենասիրության, երիտասարդության, սպորտի և տուրիզմի նախարարությունը:
1. Սպարտակիադան անցկացվում է 4 փուլով՝ 1-ին փուլ` ուսումնական հաստատություններում (թիմերի կազմը ձևավորելու համար), 2-րդ փուլ` համայնքներում, 3-րդ փուլ` մարզերում, 4-րդ` հանրապետական եզրափակիչ փուլ:
1. 4-րդ` հանրապետական եզրափակիչ փուլի աթլետիկայի, հնգամարտ, շախմատ, շաշկի, հրաձգություն, բազկամարտ, սեղանի թենիս, բաթմինթոնի, լողափնյա վոլեյբոլ և հանթբոլ մարզաձևերից կարող են մասնակցել մարզերի հավաքական թիմերը, իսկ բասկետբոլի, վոլեյբոլի, ֆուտզալի միջմարզային և եզրափակիչ մրցումներին կմասնակցեն 3-րդ փուլի հաղթող դպրոցի կամ արհեստագործական պետական ուսումնարանների և քոլեջների սաները (մինչև 18 տարեկան) հավաքական թիմերը, իսկ հանթբոլի մրցումներին կմասնակցեն այն մարզերը և համայնքները որտեղ գործում է համապատասխան խմբակներ։
1. Միջմարզային մրցումները կանցկացվեն երեք ենթախմբերով`
1. 1-ին ենթախումբ` ՀՀ Սյունիքի ՀՀ Արարատի և ՀՀ Վայոց ձորի մարզեր,
1. 2-րդ ենթախումբ` ՀՀ Տավուշի, ՀՀ Կոտայքի և ՀՀ Գեղարքունիքի մարզեր,
1. 3-րդ ենթախումբ` ՀՀ Շիրակի, ՀՀ Լոռու, ՀՀ Արմավիրի և ՀՀ Արագածոտնի մարզեր,  1-ին և 2-րդ ենթախմբերից` եզրափակիչ փուլի մրցումներին կմասնակցեն 1-ին տեղեր գրաված մարզերի դպրոցները, իսկ 3-րդ ենթախմբից` 1-ին և 2-րդ տեղեր գրաված դպրոցները: Երևան քաղաքում և Արցախի Հանրապետությունում 1-ին տեղ գրաված   բասկետբոլի, վոլեյբոլի և ֆուտզալի հաղթող դպրոցները կմասնակցեն եզրափակիչ մրցումներին։
1. Կազմակերպման ու անցկացման պատասխանատվությունն ըստ փուլերի կրում են` 
1)  1-ին փուլում՝ ուսումնական հաստատությունները,
2)  2-րդ փուլում՝ Հայաստանի Հանրապետության համայնքները,
3) 3-րդ փուլում՝ Հայաստանի Հանրապետության մարզպետարանները, Երևանի քաղաքապետարանը և Արցախի Հանրապետության ռազմահայրենասիրության, երիտասարդության, սպորտի և տուրիզմի նախարարությունը։ 
1. Միջմարզային և 4-րդ՝ եզրափակիչ փուլի մրցումների անցկացման անմիջական պատասխանատվությունը ըստ մարզաձևերի կրում է Նախարարության կողմից հաստատված մրցավարական հանձնաժողովը:

1.  ԺԱՄԿԵՏԸ ԵՎ ՎԱՅՐԸ

1. 1-ին, 2-րդ և փուլերը անցկացվելու են տվյալ օրացույցային տարվա փետրվար-ապրիլ ամիսներին, ուսումնական հաստատություններում և համայնքներում:
1.  3-րդ մարզային փուլերը անցկացվելու են տվյալ օրացույցային տարվա ապրիլ ամսին մարզերում, Երևան քաղաքում և Արցախի Հանրապետությունում:  
1. 4-րդ՝ հանրապետական փուլն անցկացվելու է տվյալ օրացույցային տարվա մայիս, հոկտեմբեր-նոյեմբեր ամիսներին Երևանում և Հայաստանի Հանրապետության մարզերում՝ համաձայն աղյուսակի.
                                   
	№
	

     Մարզաձևերը

	             Միջմարզային
                մրցումներ
	Եզրափակիչ
փուլի անցկացման ժամկետը
	Մրցումների
անցկացման
վայրը
	Եզրափակիչ փուլի
վիճակահանու-
թյան և հայտերի
ընդունման
օրերը

	
	
	Անցկացման
վայրը
	Անցկացման
ժամկետը
	
	
	

	1.
	    Հրաձգություն
	-
	-
	ապրիլի 19-20-ը
	ք. Երևան
	ապրիլի 19-ին

	2.

	ֆուտզալ
(Մինի ֆուտբոլ)
	ք. Եղեգնաձոր
	21-22       ապրիլի
	մայիսի 10-14-ը
	ք. Երևան
	մայիսի 10-ին

	
	
	ք. Դիլիջան
	
	
	
	

	
	
	ք. Վանաձոր
	
	
	
	

	3.
	Բազկամարտ
	-
	-
	ապրիլի 29-ից
մայիսի 1-ը
	ք. Երևան
	ապրիլի 29-ին,
մարզիկների
կշռում ժամը
14.00-18.00-ը

	4.
	Հնգամարտ
	-
	-
	մայիսի 02-04-ը
	ք. Գյումրի
	մայիսի 02-ին

	5.
	Լողափնյա վոլեյբոլ
	-
	-
	հուլիսի 10-13-ը
	ք. Երևան
	հուլիսի 10-ին

	6.
	Աթլետիկա
	-
	-
	հոկտեմբերի
04-06-ը
	ք. Վարաձոր
	հոկտեմբերի 4-ին

	7.
	Շաշկի
	-
	-
	հոկտեմբերի
06-08-ը
	ք. Երևան
	հոկտեմբերի 06-ին

	8.
	Շախմատ
	-
	-
	հոկտեմբերի
9-13-ը
	ք. Երևան
	հոկտեմբերի 9-ին

	9.
	Վոլեյբոլ
	ք. Սիսիան
	11-13 հոկտեմբերի
	նոյեմբերի
08-12-ը

	ք. Երևան
	նոյեմբերի 08-ին

	
	
	ք. Դիլիջան
	
	
	
	

	
	
	ք. Վանաձոր
	
	
	
	

	10.
	Բաթմինթոն
	-
	-
	հոկտեմբերի
13-16-ը
	ք. Երևան
	հոկտեմբերի 13-ին

	11.
	Բասկետբոլ
	ք. Գավառ
	18-20 հոկտեմբերի

	հոկտեմբերի 29-ից
նոեմբերի
03-ը
	ք. Երևան
	հոկտեմբերի 29-ին


	
	
	ք. Վայք
	
	
	
	

	
	
	ք. Գյումրի
	
	
	
	

	12.
	Սեղանի թենիս
	-
	-
	նոյեմբերի
01-03-ը
	ք. Երևան
	նոյեմբերի 01-ին

	13.
	Հանթբոլ
	-
	           -
	տղաներ`
նոյեմբերի
15-20-ը
	
ք. Երևան
	
նոյեմբերի 15-ին

	
	
	
	
	աղջիկներ` նոյեմբերի
22-27-ը
	ք. Երևան
	նոյեմբերի 22-ին



1. ՄԱՍՆԱԿԻՑՆԵՐԸ

1.  Սպարտակիադային կարող են մասնակցել Հայաստանի Հանրապետության մարզերի, Երևան քաղաքի և Արցախի Հանրապետության հանրակրթական դպրոցների 8-12-րդ դասարաններում սովորող աշակերտները, արհեստագործական պետական ուսումնարանների և քոլեջների սաները (մինչև 18 տարեկան)։
1.  8-9-րդ դասարանների աշակերտները կարող են մասնակցել հետևյալ մարզաձևերում՝ հնգամարտ, շախմատ, շաշկի և սեղանի թենիս:
1.  10-12-րդ  դասարանների աշակերտները կամ արհեստագործական պետական ուսումնարանների և քոլեջների սաները կարող են մասնակցել հետևյալ մարզաձևերում՝ բասկետբոլ, վոլեյբոլ, ֆուտզալ (մինիֆուտբոլ), լողափնյա վոլեյբոլ, բազկամարտ, աթլետիկա, բաթմինթոն, հրաձգություն և հանդբոլ.(մինչև 18 տարեկան)։
1.  8-12-րդ  դասարանների աշակերտները կարող են մասնակցել հետևյալ մարզաձևերում՝ հրաձգություն և բազկամարտ:
 
V.  ԾՐԱԳԻՐԸ ԵՎ ԱՆՑԿԱՑՄԱՆ ՊԱՅՄԱՆՆԵՐԸ

1.  Սպարտակիադայի ծրագրում ներառված են հետևյալ մարզաձևերը`   
1. Բասկետբոլ - Բասկետբոլի մրցումների անցկացման պայմանները որոշում է մրցավարական հանձնաժողովը՝ հիմք ընդունելով բասկետբոլի միջազգային ֆեդերացիայի կանոնակարգը (յուրաքանչյուր թիմից մասնակցում են 10 տղա, 10 աղջիկ, 2  ներկայացուցիչ)։
1. Վոլեյբոլ - Վոլեյբոլի մրցումների անցկացման պայմանները որոշում է մրցավարական հանձնաժողովը՝ հիմք ընդունելով վոլեյբոլի միջազգային ֆեդերացիայի կանոնակարգը (յուրաքանչյուր թիմից մասնակցում են 10 տղա, 10 աղջիկ, 2 ներկայացուցիչ):
1. Սեղանի թենիս - Սեղանի թենիսի մրցումների  անցկացման պայմանները որոշում է մրցավարական հանձնաժողովը՝ հիմք ընդունելով սեղանի թենիսի միջազգային ֆեդերացիայի կանոնակարգը (յուրաքանչյուր թիմից մասնակցում են 2 տղա, 2 աղջիկ, 1 ներկայացուցիչ):
1. Հնգամարտ - Կրոսավազք (1000 մ տղաներ, 500 մ աղջիկներ), վազք (100 մ տղաներ, վազք 60 մ աղջիկներ), հեռացատկ տեղից, գնդակի նետում հեռավորության վրա, ձգումներ պտտաձողից (տղաներ), հենում պառկած դրությունից (աղջիկներ): Մրցումների անցկացման պայմանները որոշում է մրցավարական հանձնաժողովը (յուրաքանչյուր թիմից մասնակցում են 5 տղա, 5 աղջիկ, 1 ներկայացուցիչ): 
1. Հրաձգություն - Հրաձգության մրցումներն անցկացվում են օդամղիչ հրացանով 10   մետրից, 3 փորձնական և 5 հաշվարկային կրակոցներով՝ հիմք ընդունելով հրաձգության միջազգային ֆեդերացիայի կանոնակարգը (յուրաքանչյուր թիմից մասնակցում են 4 տղա, 4 աղջիկ, 1 ներկայացուցիչ): 
       6) Շախմատ (արագ) - Մրցումներն անցկացվում են Շվեցարական մրցակարգով 9 տուրից: Յուրաքանչյուր խաղի տևողությունը` 10-ական րոպե, 5 վարկյան հավելումով սկսած 1-ին քայլից (յուրաքանչյուր թիմից մասնակցում են 3 տղա, 3 աղջիկ, 1 ներկայացուցիչ): 
1. Բազկամարտ (տղա, աղջիկ) – Մրցումներն անցկացվում են բազկամարտի գործող կանոնների համաձայն՝ աջ ձեռքով, տղաները վեց քաշային կարգերով` մինչև 50 կգ, 55 կգ, 60 կգ, 65 կգ, 70 կգ և +70 կգ, իսկ աղջիկները չորս քաշային կարգերով` մինչև 45 կգ, 50 կգ, 55 կգ և +55 կգ (յուրաքանչյուր թիմից մասնակցում են` 6 տղա, 4 աղջիկ, 1 ներկայացուցիչ): 
1. ֆուտզալ – Մրցումների անցկացման պայմանները որոշում է մրցավարական հանձնաժողովը՝ հիմք ընդունելով մինի ֆուտբոլի միջազգային ֆեդերացիայի կանոնակարգը, խաղի տևողությունը՝ 20-ական րոպե, 10 րոպե ընդմիջումով (յուրաքանչյուր թիմից մասնակցում են 10 տղա, 1 ներկայացուցիչ):
1. Բաթմինթոն (տղա, աղջիկ) - բաթմինթոնի մրցումների  անցկացման պայմանները որոշում է մրցավարական հանձնաժողովը՝ հիմք ընդունելով բաթմինթոնի միջազգային ֆեդերացիայի կանոնակարգը (յուրաքանչյուր թիմից մասնակցում են 2 տղա, 2 աղջիկ, 1 ներկայացուցիչ):
1. Լողափնյա վոլեյբոլ (տղա, աղջիկ) - լողափնյա վոլեյբոլի մրցումները անցկացվում են  միջազգային ֆեդերացիայի կանոնակարգի համապատասխան, (յուրաքանչյուր թիմից մասնակցում են 2 տղա, 2 աղջիկ, 1 ներկայացուցիչ):
1.  Աթլետիկա (տղա, աղջիկ) – Աթլետիկա մարզաձևի մրցումների անցկացման պայմանները որոշում է մրցավարական հանձնաժողովը՝ հիմք ընդունելով աթլետիկաի միջազգային ֆեդերացիայի կանոնակարգը (յուրաքանչյուր թիմից մասնակցում են 5 տղա, 5 աղջիկ, 1 ներկայացուցիչ):
1. Շաշկի - Մրցումներն անցկացվում են Շվեցարական մրցակարգով 9 տուրից, վիճակահանությամբ: (յուրաքանչյուր թիմից մասնակցում են 3 տղա, 3 աղջիկ, 1 ներկայացուցիչ): 
1. Հանդբոլ (տղա, աղջիկ) - Հանդբոլ մրցումների անցկացման պայմանները որոշում է մրցավարական հանձնաժողովը՝ հիմք ընդունելով հանդբոլի միջազգային ֆեդերացիայի կանոնակարգը (յուրաքանչյուր թիմից մասնակցում են 10 տղա, 10 աղջիկ, 2 ներկայացուցիչ):
1.  Եզրափակիչ փուլում ընդհանուր թիմային հաշվարկը որոշվում է ըստ մարզաձևերի 1-ինից 12-րդ տեղերը գրաված թիմերի ձեռք բերած միավորների առավելագույն գումարով (Աղյուսակ № 1)։

                                       Աղյուսակ № 1 - Թիմային հաշվարկ 

	Գրաված տեղը
	Միավորը

	I
	100

	II
	80

	III
	60

	IV
	40

	V
	35

	VI
	30

	VII
	25

	VIII
	20

	IX
	15

	X
	10

	XI
	5

	XII
	3



Աղյուսակ № 2 - Միավորային հաշվարկի սանդղակ
(բասկետբոլ, ֆուտզալ (մինի ֆուտբոլ) և վոլեյբոլ մարզաձևերում)

	Գրաված
 տեղը
	Միջմարզային
 մրցումներ
	Եզրափակիչ
մրցումներ

	I
	-
	100

	II
	30
	80

	III
	20
	60

	IV
	15
	40


                          
                       Աղյուսակ № 3 - Միավորային հաշվարկի սանդղակ
    (հնգամարտ, սեղանի թենիս, շախմատ, բազկամարտ և հրաձգություն մարզաձևերում)

	Գրաված տեղը
	Միավորը

	I
	50

	II
	45

	III
	40

	IV
	36

	V
	32

	VI
	29

	VII
	26

	VIII
	23

	IX
	21

	X
	20

	XI-ից բարձր տեղեր գրաված
բոլոր մասնակիցներին`
	5



1. Թիմային հաշվարկով խաղային ձևերում (բասկետբոլ, վոլեյբոլ, մինի ֆուտբոլ և լողափնյա վոլեյբոլ) իրենց թիմերին միավոր են փոխանցում 1-ինից 4-րդ տեղերը և ենթախմբերում 2-րդ,3-րդ և 4-րդ տեղերը գրաված թիմերը՝ համաձայն № 2 աղյուսակի, հանթբոլ մարզաձևի մրցումները անցկացվելու է հաշվարկից դուրս,  իսկ անհատական մարզաձևերում (սեղանի թենիս, հնգամարտ, շախմատ, շաշկի, բաթմինթոն, աթլետիկա, հրաձգություն, բազկամարտ)՝ 1-ինից 10-րդ տեղերը գրաված մարզիկները՝ համաձայն  № 3 աղյուսակի, իսկ  հրաձգություն մրցումներում հաշվարկը կատարվում է թիմի բոլոր անդամների արդյունքների ընդհանուր գումարով, ընդհանու թիմային հաշվարկը համաձայն № 1 աղյուսակի: տանում են միավորներ
1.  Ընդհանուր թիմային հաշվարկում մի քանի թիմերի միավորների հավասարության դեպքում առավելությունը տրվում է առանձին մարզաձևերում առավել քանակի 1-ին, 2-րդ և 3-րդ տեղերը գրաված թիմերին:

                                                    VI.  ՊԱՐԳԵՎԱՏՐՈՒՄԸ

1. Սպարտակիադայի 4-րդ՝ հանրապետական փուլում 1-ին, 2-րդ և 3-րդ տեղերը գրաված թիմերին և մարզիկներին ըստ մարզաձևերի տրվում են համապատասխան կարգի հավաստագրեր, պարգևատրվում են Նախարարության մեդալներով, գավաթներով, և հուշանվերներով: 
1. Ընդհանուր թիմային հաշվարկով 1-ին, 2-րդ և 3-րդ տեղերը գրաված թիմերը պարգևատրվում են դրամական մրցանակներով, գավաթներով, տրվում է Նախարարության համապատասխան կարգի հավաստագիր:                                                                    
                                                                                                                                                                     
                                                        VII. ԾԱԽՍԵՐԸ

1. Հայաստանի Հանրապետության պետական բյուջեից Նախարարության միջոցով ֆինանսավորվում են Սպարտակիադայի Երևանի քաղաքային փուլի (բասկետբոլ, վոլեյբոլ, ֆուտզալ) մրցավարների սննդի, միջմարզային և 4-րդ՝ եզրափակիչ փուլի կազմակերպման և անցկացման հետ կապված ծախսերը (մասնակիցների, մրցավարների և բժշկի սնունդ, գիշերակաց, տրանսպորտային ծախս, մարզակառույցների վարձակալում, մարզագույք, ռադիոհանգույց, հաղորդավար ծառայություն, մրցանակային տեղեր գրաված մարզիկներին, թիմերին և մարզերին` հավաստագրեր, շնորհակալագրեր, գավաթներ, մեդալներ, հուշանվերներ, դրամական մրցանակներ)։ 
1.  Սպարտակիադայում ընդհանուր թիմային հաշվարկով մրցանակային տեղեր գրաված մարզերին տրվում են հավաստագրեր, և Նախարարության կողմից պարգևատրվում են գավաթներով ու դրամական պարգևներով`
1. 1-ին տեղը – 350,000 (երեք հարյուր հիսուն հազար) ՀՀ դրամ՝ ըստ պահանջի մարզագույք ձեռք բերելու համար.
1. 2-րդ տեղը - 300,000 (երեք հարյուր հազար) ՀՀ դրամ՝ ըստ պահանջի մարզագույք ձեռք բերելու համար.
1. 3-րդ տեղը - 250,000 (երկու հարյուր հիսուն հազար) ՀՀ դրամ՝ ըստ պահանջի մարզագույք ձեռք բերելու համար.
1. 4-րդ փուլի ընդհանուր թիմային հաշվարկով մրցանակային տեղեր գրաված դրամական պարգևները համամասնորեն բախշվում են տվյալ մարզի թիմի կազմում ընդգրկված դպրոցներին: 
                                                   
VIII. ՀԱՅՏԵՐԸ

1. Սպարտակիադայի 4-րդ` եզրափակիչ փուլի մասնակցության նախնական հայտերը ներկայացվում են նախարարություն եզրափակիչ փուլի մրցումներից 7 օր առաջ: Նշված ժամկետից ուշ ներկայացված հայտերը չեն ընդունվում: 
1. Մասնակցության հայտերը ըստ մարզաձևերի մրցավարական հանձնաժողովին են ներկայացվում ընդունելության օրը՝ համաձայն սույն հավելվածի 11-րդ կետի աղյուսակի:
1. Սպարտակիադայի 2-րդ և 3-րդ փուլերի ավարտից հետո՝ 5-օրյա ժակետում, ներկայացվում է 1-ին փուլի մասնակից դպրոցների և աշակերտների մասնակցության հաշվետվություն:
1. Մասնակցության հայտերի հետ Սպարտակիադայի մրցավարական հանձնաժողովին ներկայացվում է` 
1)  անձնագիր կամ ծննդյան վկայական,  
2) ուսումնական հաստատության ղեկավարի կողմից տրված տեղեկանք լուսանկարով առ այն, որ սովորում է տվյալ ուսումնական հաստատությունում,
3) բժշկի թույլատվություն:

